
In April vanjaar is prins George saam met sy ouers op hul koninklike toer
na Nieu-Seeland en Australié. Die besoek het 'n hoogtepunt bereik met ’n
besoek aan die Taronga-dieretuin in Sydney. Hier ontmoet George ’n bilby

wat na hom genoem is.

Lekker verjaar,
u koninklike
hoogheid!

Of ouma Carole Middleton se
hulp ingeroep is om vandag vir
prins George 'n uitsonderlike
eerste verjaardagpartytjie te or-
ganiseer, weet 'n mens nie,
maar dat dit 'n private en intie-
me geselligheid sal wees, is vir
seker.

Die oulike knapie, die derde
aanspraakmaker op die Britse
troon, vier vandag sy eerste ver-
jaardag.

Anders as wat die naweek in
die Britse pers berig is, het ou-
ma Middleton nie Saterdag vir
George 'n verjaardagpartytjie by
haar huis in Berkshire gehou
nie.

Prins William en Catherine
sal vandag die spesiale dag saam
met hul seun kan deurbring,
aangesien geeneen van hulle af-
sprake in hul dagboek het om
na te kom nie — anders as Willi-
am, wat sy eerste verjaardag
moes deurbring sonder sy ouers,
Charles en Diana, wat destyds
op 'n buitelandse toer was. Ook
Charles moes sy eerste verjaar-
dag sonder sy ouers vier, om
dieselfde rede.

En die eregas? Dis niemand
minder nie as koningin Eliza-
beth.

Hoewel die egpaar gesteld is
daarop om hul seun so ’n nor-
maal moontlike opvoeding buite
die visdam-bestaan van die ko-
ninklikes te gee, is hulle nie
skaam om staaltjies oor hul eer-
steling by koninklike afsprake te
deel nie.

So het Catherine met die ko-
ninklike toer in April na Nieu-
Seeland en Australié vertel dat
George maar 'n bietjie nukkerig
op die vlug was, maar dit is ver-

Prins William en Catherine, herto-
gin van Cambridge, verlaat die Lin-
do-vleuel van die St. Mary-hospi-
taal in Londen waar George die vo-
rige dag gebore is. Foto: GETTY

al pa William wat heelwat oor
sy seun te vertel het.

George, wat reeds op nege
maande wankelrig probeer het
om sy eerste tree te gee, hard-
loop volgens William reeds deur
hul blyplek in Kensington-paleis
in Londen en maak deure oop
en toe.

Badtyd is volgens William ook
'n belewenis waarvoor hy
(William) 'n snorkel nodig het.

Die klein seuntjie is reeds 'n
wereldreisiger.

Hy het op ses maande besoek
afgelé aan Mustique, die Kari-
biese eiland-paradys en het as
nege maande oue baba sy eerste
koninklike toer saam met sy ou-
ers beleef.

En in Wellington het die prin-
sie sy eerste koninklike “af-
spraak” nagekom — 'n speelses-
sie met baba’s wat om en by die-
selfde datum as hy gebore is.

- Arlene Prinsloo

Alkohol Nie te Koop aan Persone Jonger as 18 Nie.

Beeld Dinsdag 22 Julie 2014

Elders in die wéreld is dit somer... 'n Model wag in’'n
voorbereidingstent vir haar beurt om die loopplank

Beach in die VSA.

te betree tydens Gottex se vertoning by die
Mercedes-Benz-Modeweek-swemvertoning in Miami
Foto: AP

bevorder.

Skep ’n kalmerende en veilige
babakamer vir jou kleinding met
die regte kleure, beligting, tempe-
ratuur en dekor-elemente wat slaap
Foto’s: THINKSTOCK

Met 'n pienkvoet op pad is sy of haar kamer dikwels een van die prettigste goed om reg
te kry. Celinda Groenewald het by kenners gaan uitvind hoe ouers 'n kalmerende en
veilige slaapomgewing kan skep.

et soveel temas,
kleure, dekor-ele-
mente en idees om

van te kies, is daar eindelose
maniere om 'n kamer vir jou
kleinding in te rig.

En met soveel oulike op-
sies, van beddegoed tot opge-
stopte speelgoed, is dit ook
maklik om oorboord te gaan.

Dit is belangrik om te ont-
hou dat jou baba in dié ver-
trek tot rus moet kom en dit
moet daarom 'n kalm, veilige
slaapruimte bied.

Meg Faure, medeskrywer
van die Baby Sense-reeks boe-
ke, sé drie hoofkomponente is
noodsaaklik in 'n babakamer:

@ Dit moet onveranderd bly
om gesonde slaapgewoontes te
bevorder;

@ Dit moet kalmerend wees
om slaap te bevorder; en

@ Dit moet veilig wees om
gemoedsrus te gee.

Konsekwent

Waar en hoe jy jou baba aan
die slaap maak, moet onaf-
hanklike slaap en selfgerus-
stelling (self-soothing) steun,
veral van die ouderdom van
vier maande, sé Faure.

Waar jou baba slaap, hang
ook af van hoeveel ruimte 'n
mens in die huis het en ouer-
skap-voorkeure.

Wat die keuse ook is —'n
plek in die ouers se kamer of
die baba se eie kamer — dit
moet konsekwent wees.

“Soos hy die slaapsone be-
tree, sal jou baba hom reg-
maak vir slaap en ook baie
makliker aan die slaap raak,”
sé Faure.

Die manier waarop jou ba-
ba aan die slaap gemaak
word, rig volgens haar ook sy
verwagtinge wanneer hy in
die middernagtelike ure wak-
ker word.

Dus raai Faure ouers aan
om die manier waarop hulle
hul baba aan die slaap sus,
konsekwent te hou. “Onthou,
as jy jou baba aan die slaap

Die koms van ’n
pienkvoet bring
ook die vreugde
van 'n babakamer
versier.

sus of voed, sal hy verwag dat
jy in die nag op dieselfde ma-
nier in sy behoeftes voor-
sien.”

Plek van kalmte
n Gerusstellende slaapruimte
is noodsaaklik, sé Faure.

“Ouers kan eienskappe van
die baarmoeder gebruik om
‘n vreedsame wéreld vir hul
baba te skep.”

Dit sluit in:

@ Flou beligting;

@ Neutrale hitte;

® Sagte linne en komberse;
en

® 'n Sagte, kalmerende
klank.

Veiligheid eerste

Omdat slaaptyd die enigste
tyd is wanneer ouers en hul
baba aanvanklik van mekaar

geskei is, kan ouers angstig
raak oor die veiligheid van
hul kleinding.

Faure stel die volgende vir
n veilige slaapomgewing
voor:

@ Jou baba moet op sy rug
of sy slaap —nooit op sy maag
nie;

@ Jou baba moet liefs nie in
dieselfde bed as sy ouers,
broer of suster slaap nie;

@ Die matras moet ferm en
nuut wees. Moenie een ge-
bruik wat voorheen deur 'n
ander baba gebruik is nie;

@ Daar moenie komberse,
kussings of 'n duvet saam
met die baba in sy bedjie
wees nie; en

® Die kamer moet nie war-
mer as 22 °C wees nie.

Vir meer inligting besoek
megfaure.com.

2 wenke vir kleinding se kamer

Meg Faure, mede-skrywer van
die Baby Sense-reeks, deel van
haar belangrikste wenke vir
kleur, beligting, temperatuur,
beddegoed en veiligheid wan-
neer jy 'n babakamer beplan.

1. Maak seker die kamer kan
donker genoeg vir slaaptyd in
die dag en nag wees.

Belé in gordyne of blinders
wat sonlig voldoende uithou,
asook 'n demperligskakelaar.

2. Die kamertemperatuur
moet tussen 18 °C en 22 °C
wees om gemaklike en veilige
slaap te bevorder.

Belé in 'n termometer om die
kamer se temperatuur te kan
monitor en 'n waaier of lugbe-
vogtiger (humidifier) om die
ruimte te verkoel of verwarm
s00s benodig.

3. Hou die kleurskema en

dekor kalmerend met gedempte
pastelle en neutrale kleure wat
beter is op daardie koliekdae.

Later, wanneer jou kleinding
se persoonlikheid begin ontwik-
kel, kan jy die kamer met mo-
dieuse kleure en volgens 'n
tema versier.

4, Sagte bedlinne en 'n nuwe
matras is al wat in jou baba se
bed moet wees; totdat hy om-
trent twee jaar oud is.

5. Jou baba se eerste bed is
sy slaapruimte vir 24 maande
en moet dus veilig wees. Daar
moet niks groter as 'n koel-
drankblikkie deur die tralies kan
pas nie en dit moet met lood-
vrye verf geverf wees.

Vir meer Parent with
Sense-wyshede van Faure
besoek facebook.com/
MegFaureOfficial.

Bevorder gesonde, veilige slaap

Petro Thamm, 'n spesialis-
slaapkonsultant en hoof van
Good Night, gee dié wenke om

jou baba 'n beter nagrus te gee:

@ Bewertjies (mobiles) moet
oor die doekstasie eerder as die
bababed gehang word omdat
hulle stimulerende voorwerpe is;
® Speelgoed moet nie in 'n
bedjie of wiegie gelos word om
mee te speel nie; slegs een as
'n troositem;

@ Die bed of wiegie moet ver-
kieslik weg van die venster en
derhalwe enige trek geplaas
word. Beddegoed en die matras
moet liefs van organiese katoen
gemaak wees en so min
moontlik sintetiese materiale
bevat;

@ Digte gordyne of blinders
doen wonders om lig uit te hou
en gesonde slaap te bevorder;
@ Sommige kenners stem saam

dat ’n baie helder kleurskema in
babakamers stimulerend vir
sommige babas kan wees, maar
ek ondervind dit is meestal nié
die geval nie;
@ Verkieslik moet daar nie n
nagliggie aan gelos word nie
omdat dit die produksie van
melatonien inhibeer;
@ 'n Positiewe item wat met
slaap vereenselwig word soos 'n
taglet of slaapdoek word aan-
beveel.
Sulke items staan ook as ’'n
lovey bekend;
@ Aan die begin is 'n kleiner
bedjie of wiegie dikwels beter
omdat 'n groot slaapplek baie
oorweldigend vir 'n baba kan
wees; en
@ Draai 'n baba jonger as 12
weke in 'n sagte kombersie toe.
Vir meer inligting besoek
goodnightbaby.co.za.



